
	«ԴԱՏԱԿԱՆ ԳՈՐԾԵՐԻ ՎԱՐՄԱՆ» ՄՈԴՈՒԼԻ ՍՏԵՂԾՄԱՆ ԵՎ ԿԱԴԱՍՏՐԻ ԿՈՄԻՏԵԻ ԱՆՇԱՐԺ ԳՈՒՅՔԻ ՏԵՂԵԿԱՏՎԱԿԱՆ ՀԱՄԱԿԱՐԳՈՒՄ (ARPIS)
«ՎՃԱՐՄԱՆ ՏՎՅԱԼՆԵՐԻ» ՄՈՒՏՔԱԳՐՄԱՆ

	1. ՆԵՐԱԾՈՒԹՅՈՒՆ
1.1. Սույն բնութագրով սահմանվում են «Դատական գործերի վարման» մոդուլի ստեղծման և Կադաստրի կոմիտեի Անշարժ գույքի տեղեկատվական համակարգում (ARPIS) «Վճարման տվյալների» մուտքագրման համար կատարվող փոփոխությունների տեխնիկական պահանջները:
1.2. Էլեկտրոնային համակարգերում ծրագրային փոփոխություններն ու լրացումները պետք է նախագծվեն՝ հաշվի առնելով այդ համակարգի ճարտարապետությունը և աշխատանքի սկզբունքները:
1.3. Սույն տեխնիկական բնութագրով նախատեսված աշխատանքները պետք է Պատվիրատուին տրամադրվեն որպես համակարգի ծրագրային ապահովման ընդլայնումներ /extensions/:
1.4. Կատարողը պետք է ապահովի սույն տեխնիկական բնութագրով նախատեսված ծրագրային փոփոխությունների մասով աշխատակազմի վերապատրաստում:
1.5. Ծրագրային փոփոխությունների և լրացումների մշակման և հանձնման համար Կատարողը կներկայացնի հետևյալ փաստաթղթերը, որոնք կհաստատվեն Պատվիրատուի կողմից.
●	փոփոխությունների և լրացումների նկարագիրը
●	ծրագրային կոդերը (source codes)
●	օգտագործողի ձեռնարկ
2. «ԴԱՏԱԿԱՆ ԳՈՐԾԵՐԻ ՎԱՐՄԱՆ» ՄՈԴՈՒԼԻ ՍՏԵՂԾՈՒՄ
2.1. ՆԵՐԱԾՈՒԹՅՈՒՆ
Մոդուլը նախատեսված է դատարանների կողմից ներկայացված որոշումները, ծանուցումները, եզրափակիչ դատական ակտերը մուտքագրելու և ներքին փաստաթղթաշրջանառությունը առցանց միջավայրում իրականացնելու համար։ 
Մոդուլը պետք է ինտեգրվի Անշարժ գույքի տեղեկատվական համակարգի (ARPIS) հետ։
Ստեղծվելու է իրավունքի խումբ «Իրավաբաններ», որին կցված օգտվողները իրականացնելու են հետևյալ գործառույթները՝
1.  Դատական գործերի վերաբերյալ փաստաթղթերի ներմուծում,
2.  Դատական գործերի վերաբերյալ տեքստային տեղեկատվության մուտքագրում,
3.  Դատական գործերի ընթացքի վերահսկողություն,
4. Դատական գործերի վերաբերյալ հաշվետվությունների արտահանում։
2.2. Ընդհանուր նկարագիրը
Անհրաժեշտ է «Գործառույթների կառավարում» մոդուլում ավելացնել «Դատական համակարգ» անվանումով մենյու, որից օգտվելու համար ստեղծել իրավունքի տեսակներ դիտելու, խմբագրելու համար ինչպես նաև աշխատակցիներին գործերը մակագրելու և վերամակագրելու համար։
«Դատական համակարգ» մենյուն պետք է բաղկացած լինի հետևյալ  էջերից՝
1. Փաստաթղթաշրջանառություն
2. Տեքստային տվյալներ
3. Վերասկողություն
4. Հաշվետվություններ
5. Օրացույց
6. Դասակարգիչներ
2.3. Փաստաթղթաշրջանառություն էջի գործիքակազմը (ինտերֆեյսը)
· Հայցերի մակագրություն,
· Ժամկետների սահմանում,
· Դատական նիստերի օրացույց և ծանուցումներ,
· Փաստաթղթերի և ձայնագրությունների կցում,
· Կադաստրային գործերի և հայցերի փոխկապակցում
· Այլ ստորաբաժանումներ հարցումների իրականացում
· Ավարտական փաստաթղթերի նախագծերի ձևավորում
· Դատական գործերի ավարտ և արխիվացում
Հայցերի մակագրություն
Mulberry համակարգից տեքստային և փաստաթղթային տվյալները պետք է ուղորդվեն դեպի համակարգ։ Մինչ համակարգ մուտքագրելը բացված պատուհանում մուտքագրողի կողմից պետք է լրացվի հայցին վերաբերվող տվյալները և նշվի՝ ում վրա է մակագրվելու տվյալ հայցը։ Բոլոր անհրաժեշտ տվյալները լրացնելուց և «Մուտքագրել ARPIS» կոճակը սեղմելուց հետո հայցը կհայտնվի տվյալ կատարողի էջում։
Մուտքագրվող տվյալների դաշտերի նկարագրությունը՝
	Վարույթի համարը
	Տեսակը
	Ընթացակարգ
	Գործը քննող ատյանը
	Դատարանը
	Դատավորը
	Հայցի կարգավիճակը
	Անշարժ գույքը


Տեսակը դաշտում պետք է լրացվի դատավարության տեսակը՝
· Վարչական
· Քաղաքացիական
· Սնանկության
· Այլ
Դատավարության ընթացակարգի տեսակներն են՝
· Բանավոր
· Գրավոր
Գործը քննող ատյանը՝
· Առաջին ատյան
· Վերաքննիչ
· Վճռաբեկ
Դատարանը	
· Անվանումը, Հասցե
Դատավորը`
· Անուն Ազգանուն Հայրանուն
Հայցի կարգավիճակը՝
· Ընդունվել է վարույթ
· Վերադարձվել է
· Ընդունումը մերժվել է
Դատավարության տեսակը, ընթացակարգը, ատյանը, դատարանների անվանումները, դատավորի անվանումը, հայցի կարգավիճակը պետք է նախապես մուտքագրված լինեն «Դատական համակարգի» «Դասակարգիչներ»-ում։ 
Անշարժ գույքը պետք է լինի կոճակ, որը սեղմելու դեպքում կտեսնենք անշարժ գույքի միավորները հետևյալ դաշտերով՝ 
	Միավորի բանալի
	Կադաստրային գործի համար
	Ծածկագիր
	Վկայականի համար
	Հասցե


Այս դաշտում պետք է առկա լինի «Տեքստային» կոճակ, որը սեղմելու դեպքում հղումը կբացի տվյալ կադաստրային գործը։
Աշխատակցի զբաղվածության կամ բացակայության դեպքում հայցը կվերամակագրվի այլ աշխատակցի վրա՝ վերամակագրման իրավունք ունեցող օգտվողի կողմից։
Վերջնաժամկետների սահմանում
Վերջնաժամկետները սահմանելու համար հայցը մուտքագրողը պետք է ընտրի ներկայացման տեսակներից որևէ մեկը կամ բոլորը տեսակները միասին՝
· Պատասխաններ,
· Դիրքորոշումներ,
· Առարկություններ,
· Միջնորդություններ,
· Ապացույցներ։
Տեսակները նախապես լրացված կլինեն «Դասակարգիչներում», կընտրվի տեսակը առաջարկվող ցանկից և օրացույցում կնշվի վերջնաժամկետը։
2.4. Տեքստային տվյալներ
Տեքստային տվյալները լրացնելու համար կատարողը պետք է մուտքագրված դասակարգիչներից նշումներ կատարի համապատասխան checkbox-երում։
Տեքստային տվյալներ դաշտում անհրաժեշտ է ստեղծել որոնման դաշտեր և օրացույց, որոնց միջոցով հնարավորություն կստեղծվի որոնել տվյալ հայցը  հետևյալ ֆիլտրերով՝
· Ըստ վարույթի համարի
· Ըստ կատարողի
· Ըստ հայցերի մուտքագրման ժամանակահատվածի
· Ըստ տեղի ունեցած դատական նիստերի ժամանակահատվածի և այլն։
Պետք է ստեղծել հնարավորություն մի քանի ֆիլտր միաժամանակ ընտրելու, իսկ որևէ ֆիլտր չնշելու և «Որոնել» սեղմելու դեպքում պետք է ցուցադրել մուտքագրված բոլոր վարույթները։
2.5. Վերահսկողություն
Վերահսկողություն իրականացնող օգտվողին պետք է տրամադրվի հետևյալ իրավունքները՝
· Հայցը մակագրելու և վերամակագրելու
· Տեսնելու բոլոր հայցերը
· Սահմանելու վերջնաժամկետները
· Արտահանելու հաշվետվություններ
2.6. Հաշվետվություններ
Անհրաժեշտ է ստեղծել «Հաշվետվություններ» էջ, որտեղ հնարավոր կլինի արտահանել մուտքագրված հայցերին վերաբերող ամբողջական տեղեկատվությունը։
2.7. Օրացույց
Անհրաժեշտ է ստեղծել «Օրացույց» էջ, որը պետք է աշխատի հետևյալ տրամաբանությամբ՝ օրացույցի որևէ օրվա վրա կանգնելով պետք է բացվի մուտքագրման դաշտ, որտեղ պետք է մուտքագրվի տվյալ հայցին վերաբերվող հակիրճ տեղեկատվություն։ Օրացույց պետք է մուտքագրվի Հայցի վերնագիրը (Վարույթի համար), տեսակը, կատարողը և այլն։ Օրացույցում մուտքագրված տեղեկատվությունը պետք է ունենա խմբագրելու հնարավորություն։ Յուրաքանչյուր կատարող իր էջում պետք է տեսնի իր վրա մակագրված հայցերի օրացույցը, իսկ վերադասի իրավունք ունեցող օգտվողը մուտքագրված բոլոր հայցերը։
Ծանուցումները պետք է կատարվեն էլեկտրոնային նամակի միջոցով՝ վերջնաժամկետից 24 ժամ առաջ։ Իսկ համակարգում վերջնաժամկետից 24 ժամ առաջ տվյալ հայցը օրացույցում պետք է գունավորվի կարմիր գույնով։
Հայցը մուտքագրվելով համակարգ պետք է ունենա հերթական համար՝ «Բանալի»։
Համակարգում պետք է ստեղծել ավարտական փաստաթուղթ կազմելու հնարավորություն։ Անհրաժեշտ է ստեղծել կատարողի էջում ստեղծել համապատասխան կոճակ, որի միջոցով կազմված ավարտական փաստաթուղթը կմուտքագրվի Mulberry համակարգ՝ դատական համակարգին տրամադրելու համար։ Ավարտական փաստաթուղթեր պետք է ունենա հետևյալ տեսակներ՝ 
· Պատասխաններ, 
· Դիրքորոշումներ
· Առարկություններ
· Միջնորդություններ
· Ապացույցներ։
Մուտք լինելով «Ավարտական փաստաթուղթ» բաժին, աշխատակիցը առկա ցանկից պետք է ընտրի տեսակը։
3. ԱՆՇԱՐԺ ԳՈՒՅՔԻ ՏԵՂԵԿԱՏՎԱԿԱՆ ՀԱՄԱԿԱՐԳՈՒՄ «ՎՃԱՐՄԱՆ ՏՎՅԱԼՆԵՐԻ» ՄՈՒՏՔԱԳՐՈՒՄ
3.1. Ներածություն
«Վճարման տվյալներ» դաշտը նախատեսված է անդորրագրերի և վճարման հանձնարարականների իսկությունը ստուգելու համար, որպեսզի ծրագրի կողմից հայտնաբերվի անվավեր կամ կրկնակի մուտքագրված անդորրագրերը, ինչպես նաև անդորրագիրը գեներացնելու և  կցագրող օպերատորի կողմից լրացուցիչ տեսաներածման և կցագրման աշխատանք չկատարելու համար։ Անհրաժեշտ է նաև ստեղծել հնարավորություն բանկերի, Հայփոստի և վճարահաշվարկային կազմակերպությունների կողմից Կադաստրի կոմիտեի հաշվեհամարին և Ֆինանսների նախարարություն (պետական տուրք) փոխանցված վճարների ստուգման համար՝ ARPIS-ի Փաստաթղթաշրջանառության համակարգի միջոցով։
3.2. Ընդհանուր բնութագիր
Անհրաժեշտ է 2-րդ՝ դիմումի տեսաներածման փուլում ստեղծել «Վճարման տվյալներ» կոճակ (նկ.1), որի վրա սեղմելու դեպքում պետք է բացվի վճարման տվյալների լրացման դաշտերը։

նկ․1

«Վճարման տվյալներ» կոճակի վրա սեղմելու դեպքում կբացվի նկ.2 -ի նկարը։

նկ․2
Այս պատուհանում գեներացվում են վճարման, պետտուրքի անդորրագրերի և վճարման հանձնարարականների անվանումները, որոնք մուտքագրվել են 1-ին փուլում՝ դիմումին կից։ Այսինքն, եթե դիմումատուն դիմումի փաթեթում ներկայացրել է 2 վճարման, 3 պետտուրքի անդորրագիր, ուրեմն այս պատուհանում պետք է լրացվի 5 տող՝ համապատասխան անվանումներով։ 
Դիմումի մուտքագրման փուլում պետք է ծրագիրը թույլ չտա անդորրագրերի և վճարման հանձնարարականների մեկից ավելի էջ մեկ փաստաթղթին կցագրումը։ Ամեն էջի համար պետք է ստեղծվի 1 փաստաթուղթ։
Կանգնելով անդորրագրի տողի վրա՝ պետք է սեղմել «Ընտրել» կոճակը։ Այս դեպքում կբացվի նկ. 3-ի պատուհանը։

նկ․3
«Անդորրագրի տեսակը» դաշտը պետք է լրացվի ինքնաշխատ, վերցնելով անվանումը նկ. 2-ի դաշտից։
«Ֆինանսական կազմակերպությունը» պետք է լինի պարտադիր լրացման դաշտ, որը պետք է կատարողը ընտրի առաջարկվող ցանկից։ 
Անհրաժեշտ է ARPIS/Դասակարգիչներում ստեղծել «Ֆինանսական կազմակերպություններ» դասակարգիչ, որտեղ կմուտքագրվեն բոլոր կազմակերպությունների անվանումները։
«Անդորրագրի համարը» ևս պարտադիր լրացման դաշտ է։ 
Իզի-Փեյ վճարահաշվարկային կազմակերպության դեպքում պարտադիր լրացման դաշտ պետք է լինի նաև «Տերմինալ» և «Ամսաթիվ» դաշտերը։ Եթե օգտվողը «Ֆինանսական կազմակերպությունը» դաշտում ընտրի Իզի-Փեյ, ապա պետք է «Տերմինալ» դաշտը հայտնվի (նկ.4)։ 

նկ.4
Այն կազմակերպությունների դեպքում, որոնց անդորրագրերի իսկությունը ծրագիրը ստուգում է տրամադրված սերվիսի միջոցով, կատարողը պետք է անդորրագրի համարը (Իզի-Փեյի դեպքում նաև տերմինալի համարը և ամսաթիվը) մուտքագրի և սեղմի «Որոնել» կոճակի վրա։ Եթե անդորրագիր առկա է, ապա ծրագիրը պետք է ցուցադրի (նկ.5)։

նկ․ 5
Օգտվողը պետք է սեղմի «Օգտագործել», այնուհետև «Հաստատել», որից հետո անդորրագիրը պետք է գեներացվի և կցվի դիմումի փաթեթին։ Գեներացված անդորրագրերի դեպքում 2-րդ փուլի «Կցել փաստաթուղթ» կոճակը պետք է պասիվ լինի։
Այն կազմակերպությունների դեպքում, որոնց դեպքում անդորրագրերի իսկությունը չի ստուգվելու սերվիսով, օգտվողը պետք է մուտքագրի «Վճարման տվյալների» բոլոր դաշտերը պարտադիր, այնուհետև կցի տեսաներածված անդորրագիրը կամ վճարման հանձնարարականը։  
Եթե ծրագիրը հայտնաբերել է կրկնվող անդորրագիր, ապա «Կրկնվող անդորրագրի համար» հաղորդագրությունը պետք է հայտնվի «Վճարման տվյալներ» դաշտում «Պահպանել» կոճակը սեղմելիս (նկ․ 6, 7)։

նկ․4

նկ․5
Նույն տրամաբանությունը պետք է լինի նաև մուտքագրված տվյալները բազայում չհայտնաբերելու ժամանակ, այս դեպքում պետք է հայտնվի «Գոյություն չունեցող անդորրագիր» հաղորդագրությունը (նկ.6)։

նկ.6
Հաղորդագրությունների պատուհանը պետք է ունենա «Հաստատել» և «Չեղարկել» կոճակները։ «Չեղարկել» սեղմելու դեպքում կրկին կատարվում է վերադարձ «Վճարման տվյալներ» դաշտ, իսկ «Հաստատել» սեղմելու դեպքում՝ կպահպանվեն մուտքագրված տվյալները։ 
«Կրկնվող անդորրագրի համար» և «Գոյություն չունեցող անդորրագիր» պատուհանների «Հաստատել» կոճակը սեղմելիս տվյալ անդորրագիրը պետք ստանա համապատասխանաբար՝ «Կրկնվող» կամ «Անվավեր» կարգավիճակը, որը պետք է երևա կադաստրային գործի փաստաթղթերում (նկ.8) և Գործառույթի կառավարում էջի «Դիտել վճարման տվյալները» (նկ. 9) պատուհանում՝ կարմիր գույնով։

նկ.8
«Գործառույթի որոշում»-Ընթացիկ դիմումներ-Խմբագրել էջում ավելացնել «Դիտել վճարման տվյալները» կոճակ (նկ.10)։ 

նկ․9

«Դիտել վճարման տվյալները» կոճակ սեղմելիս պետք է բացվի նկ.10-ի պատուհանը։

նկ.10
Այստեղ անհրաժեշտ է ավելացնել «Կարգավիճակը» դաշտ, որը պետք է լրացվի վճարման տվյալները մուտքագրելիս։ «Կրկնվող» և «Անվավեր» կարգավիճակները պետք է լրացվեն կարմիր գույնով, իսկ առանց որևէ խոչընդոտի մուտքագրված վճարման տվյալները պետք է ունենան «Հաստատված» կարգավիճակը՝ լրացված կանաչ գույնով։ 
«Դիտել վճարման տվյալները» դաշտում «Կրկնվող» կամ «Անվավեր» կարգավիճակ ունեցող անդորրագրերի առկայության դեպքում կոճակի վրա պետք է լինի կարմիր գույնով նշում՝ որպես ազդանշան (նկ. 11)։ 

նկ.11 
Նշումի առկայության դեպքում մինչև աշխատակիցը մուտք չգործի «Դիտել վճարման տվյալները» դաշտը, ծրագիրը պետք է թույլ չտա ավարտել վարույթը։ «Ավարտել» կոճակը սեղմելու դեպքում պետք է ստանա հաղորդագրություն՝ «Դուք չեք կարող ավարտել վարույթը, քանի որ առկա են չստուգված վճարման տվյալներ» բովանդակությամբ։ 
Եթե պատուհանում առկա բոլոր անդորրագրերի կարգավիճակը «Հաստատված» է, ապա «Ավարտել» կոճակը կարող է սեղմել անկախ նրանից սեղմել է «Դիտել վճարման տվյալները» կոճակը, թե՝ ոչ։ 
«Կրկնվող» անդորրագրերի դեպքում պետք է «Դիմումների ցանկ» (նկ.9) կոճակը լինի ակտիվ, սեղմելու դեպքում ռեգիստրը տեսնի այն դիմումների ցանկը, որոնց կցված է եղել տվյալ  անդորրագիրը։ Դիմումի բանալիները պետք է լինեն հղումով, որոնց վրա սեղմելով կբացվի դիմումի փաթեթը։
Լրացված տողի վրա կանգնելու և «Դիտել» կոճակը սեղմելու դեպքում ռեգիստրը կարող է տեսնել գեներացված անդորրագիրը։ 
«Խմբագրել» կոճակի միջոցով ռեգիստրը կարող է խմբագրել տվյալները՝ տեսաներածող օպերատորի կողմից սխալ հայտնաբերելու դեպքում։ «Պահպանել» սեղմելիս կրկին պետք է ծրագրի կատարի ստուգում և եթե խմբագրման արդյունքում փոխվի կարգավիճակը, ապա գործին կից փաստաթղթերում նույնպես պետք է փոխվի։
Անհրաժեշտ է նաև ստեղծել «Կրկնվող անդորրագրեր» հաշվետվության տեսակ, որի ձևաչափը կտրամադրենք հետագայում։
Անհրաժեշտ է Փաստաթղթաշրջանառության համակարգ մոդուլում մենյուում ևս տեղադրել «Դիտել վճարման տվյալները» պատուհանը և ստեղծել իրավունք այդ պատուհանը տեսնելու համար։
Վեբ սերվիսների միջոցով վճարման տվյալների մուտքագրման համար պետք է իրականացվի հարցումների և պատասխանների լոգավորում։
4. ԱՇԽԱՏԱՆՔՆԵՐԻ ԻՐԱԿԱՆԱՑՈՒՄԸ, ԸՆԴՈՒՆՈՒՄԸ ԵՎ ՄՇԱԿՎԱԾ ԾՐԱԳՐԱՅԻՆ ԱՊԱՀՈՎՄԱՆ ՍՊԱՍԱՐԿՈՒՄԸ
4.1. Սույն տեխնիկական բնութագրով նախատեսված ծրագրային ապահովման մշակողը Պատվիրատուի հետ ծրագրային ապահովման մշակման պայմանագիրը կնքելուց հետո տասնօրյա ժամկետում պետք է Պատվիրատուի հետ փաստաթղթային եղանակով համաձայնեցնի սույն տեխնիկական բնութագրով նախատեսված լրացումների և փոփոխությունների տեխնոլոգիական լուծումները և մանրամասն բնութագրերը, արտադեմային լուծումները, ինչպես նաև սույն տեխնիկական բնութագրով նախատեսված աշխատանքների իրականացման, փորձարկման և հանձնման ժամկետները (30 օր):
4.2. Սույն տեխնիկական բնութագրով նախատեսված աշխատանքների ադյունքում մշակված ծրագրային ապահովման ընդլայնումները պետք է հանձնվեն Պատվիրատուին ըստ պատրաստվածության աստիճանի` նախապես համաձայնեցված ժամկետներում:
4.3. Կատարողը չի կարող որևէ այլ կերպ փոփոխության ենթարկի Էլեկտրոնային համակարգի ծրագրային ապահովումը, քան դա անհրաժեշտ է սույն տեխնիկական բնութագրով անհրաժեշտ լրացումների իրականացման համար:
4.4. Կատարողը պետք է ապահովի Պատվիրատուի կողմից տրամադրված փորձարկման ենթակառուցվածքում Կատարողի կողմից իրականացված յուրաքանչյուր ընդլայնման` որպես Էլեկտրոնային համակարգի բաղկացուցիչ մասի փորձարկումը:
4.5. Կատարողը պետք է ապահովի սույն տեխնիկական բնութագրով նախատեսված էլեկտրոնային ծառայությունների ներդրման հետ կապված ցանցային ծրագրային կարգաբերումները:
Աշխատանքների վերջում Կատարողը պետք է կոմիտեին հանձնի սույն տեխնիկական բնութագրով նախատեսված աշխատանքների կատարմանը վերաբերվող բոլոր տվյալները և ծրագրային փոփոխությունների կոդերը ելակետային նյութերը /source code/

	Ծառայության մատուցման ժամկետը

	Սկիզբը
	Ավարտը

	Ֆինանսական միջոցներ նախատեսվելու դեպքում կողմերի միջև կնքված համաձայնագրի հաշվառման պահից
	45 օր

